
  1 ဆေးကုသမှုအဖွဲ့အစည်း 

  1-3  ဆေးကုသမှုအဆင့်ဆင့် 

(1) ပထမဦးဆုံးဆေးရုံသွားချိန်တွင်ပုံမှန်လုပ်ရမည့်အချက် 

အရင်ဆုံးဝေဒနာရောဂါ၊ ဒဏ်ရာပေါ်မူတည်ပြီး ဆေးခန်း၊ဆေးရုံကိုရှာ။ ထိုနောက်ဆေးရုံကောင်တာတွင်ကျန်းမာရေး အာမခံ 
ကတ်ပြားကိုပြ၍ လူနာစောင့်ခန်းတွင် စောင့်နေပါ။ ထို့နောက်ဆေးကုသမှု၊ ငွေရှင်းကောင်တာ၊ ဆေးလက်ခံ ကောင်တာစသည့် 
အဆင့်ဆင့်ကို လုပ်ဆောင်ရပါမည်။ အောက်တွင်အတိအကျရှင်းပြထားသည်။ 
 
1. ရောဂါ၊ဒဏ်ရာကိုပြသခြင်း 
ခံစားနေသော ရောဂါ၊ ဒဏ်ရာကို ကုသပေးနိုင်သောဆေးခန်း၊ဆေးရုံကိုရှာရန်။ 
 
2. ဆေးခန်း၊ဆေးရုံသို့သွားရောက်ခြင်း 
ကောင်တာတွင် "Shoshin" ပထမဦးစွာ ဆေးကုသခံယူမှုလို့ပြောပြီး ကျန်းမာရေး 
အာမခံကတ်ပြားကို ပြပါ။ ထိုအခါ  များသောအားဖြင့် 
ဆရာဝန်စမ်းသပ်ခြင်းခံယူမှုလျှောက်လွှာ၊ ဆေးကုသမှုမေးခွန်းလွှာကို ဖြည့်ရမည်။ 
ဆေးကုသမှုမေးခွန်းလွှာဆိုသည်မှာ ယခုနှင့် ယခင်ကျန်းမာရေး အခြေအနေ၊ 
ဓါတ်မတည့်သည်များရှိမရှိ စသောမေးခွန်း ပုံစံ ဖြည့်ရပါမည်။ 
ပုံစံဖြည့်ပြီးပါကကောင်တာသို့ ပြန်အပ်ပြီး လူနာစောင့်ခန်းတွင် စောင့်ပါ။ 

 
3.ကုသခံယူမှု 
နာမည်ခေါ်ပါက ဆရာဝန်စမ်းသပ်ခန်းသို့ ဝင်ပြီး စမ်းသပ်စစ်ဆေးမှုခံယူမည်။ 
လိုအပ်ပါက ဆေးစစ်ခြင်း ဆေးထည့်ခြင်းပြုလုပ်မည်။ အကယ်၍လိုအပ်ပါက 
ရက်ချိန်းပေးပါလိမ့်မည်။ 
 
4. ငွေရှင်း 
ကုန်ကျငွေမှာအများအားဖြင့် လက်ငင်းငွေသားဖြင့် ရှင်းရပါမည် (credit cardဖြင့် 
ရှင်းလို့ရသည့ နေရာလည်ရှိပါသည်)။ ဆေးကုစစ်ဆေးပြီးနောက် သူနာပြုမှ ငွေရှင်း 
စာရွက် ပေးသောအခါများလည်းရှိတတ်သည်။ ထိုအခါတွင် စာရွက်ကို ငွေရှင်ကောင်တာ 
သို့ယူဆောင်သွားပါ။ ငွေချေဖြတ်ပိုင်းအား မပျောက်မပျက်သိမ်းထားပါ။ တစ်လဆေးကု 

သမှု ကုန်ကျငွေ များပြားခဲ့လျှင် (အာမခံထားသူ၏ ၀င်ငွေပမာဏအပေါ်မူတည်ပြီး အပြောင်းအလဲရှိသည်) ဆေးကုသမှုကုန်ကျငွေ  
၏ အချို့ကို ထောက်ပံ့ပေးမည်။ ထိုအပြင် ဆေးကုသမှုကုန်ကျငွေ ၁နှစ်တွင် ယန်း ၁သိန်းအထက် ကုန်ကျသွားပါက အခွန်လျှော့ 
ပေါ့မှုဖြင့် ဝင်ငွေခွန် သက်သာသည့်အခါမျိုးလည်းရှိသည်။ ။ 
 
5. ဆေးယူခြင်း 
ငွေရှင်းသည့် အခါပေးသည့် ဆေးစာကို ယူပြီး " Chozai Yakkyoku" ဟုရေးထားသော 
ဆေးဆိုင်သို့သွားကာ ဆေးယူပါ။ (ဆေးရုံပြင်ပဆေးဆိုင်ရှိသည့် အခါ) ဆေးဖိုးကို 
သက်သက် ပေးရှင်းရမည်။ အချို့ဆေးရုံတွင် ဆေးရုံတွင်း ဆေးဆိုင်ရှိသည်။ ထိုအခါ 
ဆေးကုသမှုကုန်ကျငွေတွင် ဆေးဖိုးလည်းပါဝင်နေသည်။  
နောက်တစ်ကြိမ် ဆရာဝန်ပြမည့်အချိန်တွင်  ဆေးရုံကတ်ကို ယူဆောင်လာ၍ 
စာရင်းလက်ခံ စက်သို့မဟုတ်ဆေးကုသမှုဌာနတွင် နာမည်စာရင်းပေးရမည်။ 
ကောင်တာတွင် စာရင်းပေးရသည့်အခြေအနေမျိုးလည်းရှိသည်။ စာရင်းပေးသည့်နောက်ပိုင်း၏ လုပ်ထုံးလုပ်နည်းအဆင့်ဆင့်မှာ 
ပထမဦးစွာ ဆေးကုသမှုခံယူသည့် ပုံစံအတိုင်းဖြစ်သည်။ 

